
Navayojana Saphalyam

નવયોજનાસાફલ્યમ્

(દ્રુતવિલમ્બિતમ્)
સુખદ-સિદ્ધિકરં નવયોજનં

દિશતુ ભારત-ભૂ-વલયે સુખમ્ ।
અનુદિનં જનતા જન-તાપ-હ

સ્વકૃતિભિશ્ચ  સમર્થનમેધયેત્॥
ઇદમભેદ્ય-તમસ્તતિ-નાશકં

દુરિત-દુષ્કૃત-દૈન્ય-નિવારકમ્ ।
સુકૃત શાન્તિ-સુધારસ-વર્ષકં

જયતુ સન્તતમેવ નિયોજનમ્॥
વસન-ભોજન-પેય-સમુચ્ચયો

ભવન-ભૂતિ-નિવાસ-સુખોચ્ચય ।
કૃષિ -સમુન્નતિ-રાષ્ટ્ર-ગુણોચ્છ્રયો

વસતુ ભારત-ભૂ-જનતાઽઽલયે॥
નવ-નવોદ્યમ-શક્તિ-પ્રદોદ્યમોઽ-

નવરતં વસુ વૃદ્ધિ-કરઃ શ્રમમ્ ।
સતતમાત્મ હિતાય શ્રમાશ્રયો

દિશતિ રામ સુખૌઘ સમેધિતમ્॥
કૃષિકૃતૌ  નલકૂપ-સમાશ્રયં

પ્રતિદિશં તનુતે કૃષિ -વર્ધનમ્ ।
હરિતિમા હરતે કૃષકાઽઽવલે

સકલ-દુઃખતતિં  સુખ-સાધને॥
ભવન-હીન-જનૈર્ભવનં કૃતં

અવનિ-હીન-નરૈરવનિ શ્રિતા ।
વસન-હીન-નૃભિર્વસનં ઘૃતં

કૃષિ -વિહીન-નરૈઃ કૃષિભૂર્વૃતા ॥
પ્રતિવિશં નગરેષુ સુખોચ્ચય

પ્રતિપદં સુષમા શ્રમિણા ગૃહે ।
ભવન ભોજન-સૌખ્ય સમુચ્છ્રયોઃ

વસન વાસ-મુખં તનુતે હિતમ્॥
નવ-વિધાન-સમાશ્રયણેન યદ્

હિતમિદં વિહિતં હિત કામ્યયા ।
ઋણજ-બન્ધન-ગ્રસ્ત-જનાવલિઃ

સુખદ-મુક્તિમહો લભતેતરામ્॥
ધનિવરા ધન સઙ્ગ્રહમેવ  યે

હિતધિયા વ્યદધુર્દુરિતાવહમ્ ।
સકલમેવ તુ તદ્ધન-સઙ્ગ્રહં

અપહૃતં નૃ-હિતાય પ્રશાસકૈઃ॥
નિખિલ-ગ્રામચયેઽદ્ય વિરાજતે

વિપુલ વિદ્યુદુપસ્કર-સઙ્ગ્રહ  ।
કૃષિજ  ધાન્યતતિવસનાવલિં

નવ-વિકાસજ-સૌખ્ય-સમુચ્ચય॥
સુખવિધા વિવિધા નગરેષુ ચ

પ્રતિપદં વિતનોતિ સુખશ્રિયમ્ ।
સરણિ-નીર-પ્રકાશ-ગૃહાશ્રયા

કતિવિધા સુવિધા નહિ લમ્ભિતા॥
સતતમદ્ય વિલોક્યત એવ યત્

પ્રશમિતા જન-તાપ-કરી કૃતિઃ  ।
બટુજને નગરે ન પુરેઽપિ ચ

ક્વચિદ-શાન્તિ-તતિસ્તનુતે પદમ્॥
બટુજને વિતતાઽભિરુચિર્ગુણેઃ

શ્રમચયે રુચિરા હિતધી શ્રિતા ।
જન હિતાય સમાજ-સુખાય તે

શ્રમમવેક્ષ્ય હિતં દધતે શિવમ્॥

પઠન પાઠન-સાધન સઙ્ગ્રહે
હિતતતિં  તનુતેઽત્ર પ્રશાસનમ્ ।

બટુજનસ્ય ચ શિક્ષક-સંહતે
દિશતિ શાસનમદ્ય સુખાવલિમ્॥

ગુણધિ-ગાન્ધિ મહાત્મભિરાશ્રિતા
ભરત ભૂ-વિષયે રુચિરા સ્થિતિઃ ।

સુખમહો સ હિ સ્વપ્ન-સમુચ્ચય
સફલતામિહ યાતિ સુખાવહ॥

પ્રતિદિનં યદુપૈત્યુપયોગિતા ।
તદિહ વસ્તુ નિયન્ત્રિત-મૂલ્યકમ્ ।

ન સહતેઽર્ધ-વિવૃદ્ધિમથઃ ક્વચિદ્
અનય-વારણ-દારુણ શાસનમ્॥

કૃષક-કર્મણિ યે નિયતં રતાઃ,
ધરણિમાપુરિમે કૃપિ -કર્મણે ।

વિતરતીહ પ્રશાસન-સૂત્રકં
જલમલં વિમલં પ્રવરં-બીજમ્॥

લયમુપૈતિ કુરીતિ-પ્રથાઽખિલા
પ્રશમમેતિ દિવં ગમનં ક્ષુધા ।

સુખદમેત્યનુશાસન-જાલકં
ઉદયમેતિ ચ ભારત-ગૌરવમ્॥

પ્રતિદિશં પરિવર્તનમીક્ષ્યતે
પ્રતિગૃહં ધન ધાન્ય-સમુચ્ચય ।

પ્રતિજનં જનતા હિત લાલસા
પ્રતિપલં પ્રગતિ સુખ-સાધને॥

વરદ-યોજન-કાર્યમિદં મુદે
સુખ-સમુન્નતિ શાન્તિ-હિતાવહમ્ ।

જન-મનઃ સુ દધદ્ નવચેતના
સકલલોક-સમર્થનમાવહેત્॥

